
२०२१-२२  वर्षातील राबविण्यात येणाऱ्या उपक्रमांचा उद्देश 
विद्यार्थ्यांचा सर्वागीण विकास व्हावा यासाठी आमचा इतिहास विभाग नेहमी प्रयत्नशील असतो. वर्षभर विविध उपक्रम विद्यार्थ्यांसाठी राबविले जातात. विद्यार्थ्यांमध्ये सामाजिक बांधीलकी जागृत व्हावी यासाठी नेहमीच वैविध्यपुर्ण उपक्रम हाती घेतले जातात. या उपक्रमांचा उद्देश खालीलप्रमाणे..........
1. उपक्रमांची संपूर्ण जबाबदारी विद्यार्थ्यांवर देऊन, शिक्षकांनी केवळ नियंत्रण करावे, जेणेकरून विद्यार्थी या उपक्रमांमध्ये स्वावलंबी होऊ शकतील. 
2. थोर व्यक्ती किंवा विविध राष्ट्रपुरुषांच्या जयंती, पुण्यतिथी, मुलांचे शिक्षकांचे वाढदिवस साजरे करणे, स्वागत समारंभ, निरोप समारंभ, शिक्षकदिन, युवावर्गाकरिता विविध विषयांवर व्याख्याने आयोजित करणे असे वेगवेगळे उपक्रम विभागात घेतले जातात. यामागे युवावर्गाला समाजाप्रती असलेल्या कर्तव्याची जाणीव करून देणे.
3.  त्यांच्यातील संवेदना जागृत करणे, विद्यार्थ्यांमध्ये प्रेमाचे, सहकार्याचे, मैत्रीचे बंध निर्माण करणे, इतिहास घडविण्यात ज्या थोर व्यक्तींचा वाटा आहे अशा थोर व्यक्तींची विद्यार्थ्यांना ओळख करून देणे. 
4. सामाजिक प्रश्नांविषयी जागरुकता निर्माण करणे, देश बांधणी कार्यात सामील करून घेणे, त्यांच्यात राष्ट्रप्रेम निर्माण व्हावे म्हणून राष्ट्राच्या एकात्मतेसाठीच्या कार्याला हातभार लावण्यास आवाहन करणे.
5.  एकूणच देशाच्या विकासात युवावर्गाचा हातभार लावणे हा मुख्य उद्देश्य आहे. 

